ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N 727-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
[bookmark: _Hlk100045600]Հիմք ընդունելով «Ազատ տնտեսական գոտիների մասին» օրենքի (այսուհետ՝ Օրենք) 7-րդ հոդվածի 3.1 մասը,  ՀՀ կառավարության 2024 թվականի հոկտեմբերի 10-ի N 1591-Ն որոշումը, Ֆինանսատնտեսական նախարարական կոմիտեի 08.10.2024թ. նիստի N ԿԱ/305-2024 արձանագրության 3.1-րդ կետով կատարված առաջարկությունը՝ Օրենքի՝ ազատ տնտեսական գոտիներում իրական ներկայության պայմանների համապատասխանության պահանջի ապահովման մասով վերահսկողություն իրականացնելու և համապատասխան կարգավորումներ իրականացնելու առաջարկը՝ անհրաժեշտություն է առաջացել փոփոխություններ կատարել Հայաստանի Հանրապետության կառավարության 2019 թվականի հունիսի 6-ի «Ազատ տնտեսական գոտու կազմակերպչի ընտրության, հաշվետվություն ներկայացնելու, շահագործողի սկզբնական և հերթական հայտարարագրերի ներկայացման, ազատ տնտեսական գոտու շահագործողների ռեեստրում ներառվելու, վկայականի տրամադրման գործողության ժամկետի երկարաձգման և դադարեցման, հանձնաժողովի ձևավորման և գործունեության, ազատ տնտեսական գոտում պարզեցված (մեկ պատուհանի) սկզբունքով պետության կողմից ծառայությունների մատուցման կարգերը հաստատելու, Հայաստանի Հանրապետության կառավարության 2011 թվականի հոկտեմբերի 13-ի N 1521-Ն և 2012 թվականի մարտի 15-ի N 292-Ն որոշումները ուժը կորցրած ճանաչելու մասին» N 727-Ն որոշման մեջ (այսուհետ՝ Որոշում) մեջ:

2. Կարգավորման նպատակը և բնույթը
Սույն նախագծով Որոշումը համապատասխանեցվում է Օրենքի 14-րդ հոդվածի 1-ին մասին 8-10-րդ կետերում նշված գործունեության տեսակներ իրականացնող շահագործողների դեպքում՝ Օրենքի 7-րդ հոդվածի 3.1-ին մասում նշված պայմանների ապահովման պահանջին, ինչպես նաև լավարկվում է Որոշումը՝ ելնելով վերջինիս գործնական կիրառման ընթացքում երևան եկած խնդիրների կարգավորման անհրաժեշտությունից։
Մասնավորապես, սույն նախագծով՝
· լրացվում են «գործառնական ծախս» և «որակավորված, լրիվ դրույքով աշխատող» հասկացությունները.
· Լրամշակվում են սկզբական և հերթական հայտարարագրերի ձևերը՝ հաշվի առնելով, որ Օրենքի 14-րդ հոդվածի 1-ին մասին 8-10-րդ կետերում նշված գործունեության տեսակներ իրականացնող շահագործողների համար սահմանվել են իրական ներկայության պայմաններ, ուստի վերջիններիս, ի թիվս գործող ցուցանիշների, պարտավորություն են ունենալու ներկայացնել այլ տվյալներ ևս,
· Ազատ տնտեսական գոտիների հարցերով միջգերատեսչական հանձնաժողովի անդամների առաջարկով՝ նախագծում ամրագրվել է դրույթ, ըստ որի՝ հայտարարագրերը նախատեսվում է ներկայացնել նաև հանձնաժողովի անդամներին՝ ի գիտություն։

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ Էկոնոմիկայի նախարարության կողմից:

4. Ակնկալվող արդյունքը 

Նախագծի ընդունմամբ նախատեսվում է Որոշումը համապատասխանեցնել Օրենքի պահանջներին և լրացնել Որոշման կիրարկման ընթացքում երևան եկած կարգավորման ենթակա հարցերը։ 

5.	Այլ տեղեկություններ, եթե այդպիսիք առկա են

Սույն նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում, և լրացուցիչ ֆինանսական միջոցների անհրաժեշտություն առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը  բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363 - Ա որոշման հավելվածով սահմանված Հայաստանի Հանրապետության կառավարության 2021-2026 թթ․  ծրագրի 2.1 «ՄՇԱԿՈՂ ԱՐԴՅՈՒՆԱԲԵՐՈՒԹՅՈՒՆ» ենթաբաժնի  ենթակառուցվածքների և միջավայրի գերազանցություն ապահովելով՝ արդեն իսկ գործող տնտեսական գոտիները զարգացնելու դրույթից։

